
				এই পাতাটির মুদ্রণ সংশোধন করা প্রয়োজন। 
* ३
مياه هد : رجانية و جه
\ઉં বোলপুর
সবিনয়নমস্কারপূর্বক নিবেদন—
আপনি এত অল্পে আঘাত পান— সেই আঘাতের বেদন আবার আমাদেরও ফিরে এসে লাগে । এবারে বিজয়ার সময় কলকাতায় ছিলেম না – তখন সপরিজনে বোটে শিলাইদহে ছিলাম— সেখানে শরীর একেবারেই ভাল ছিল না— জর প্রভৃতি নানা উপসর্গে অনেকদিন ভুগেছিলুম– তার সঙ্গে নানাবিধ হুশ্চিন্তা জড়িত হয়ে ছিল – সেইজন্যেই আপনার বিজয়ার সাদর সম্ভাষণ অামার অন্তঃকরণে ফলিত হয়েও প্রতিফলিত হবার সুযোগ হয় নি। সে জন্যে আমি ত নিজেকেই করুণার পাত্র বলে মনে করি । যাই হোক আপনি এ বিশ্বাস দৃঢ় করে রাখবেন যে এখানে আপনার আসনটি যত্বেই রয়েছে এবং দ্বার রুদ্ধ হয় নি। আপনি অন্তায় সংশয়ের দ্বারা অামার প্রতি অবিচার করবেন না।
এখান থেকে নভেল প্রভৃতি যেরকম বই আপনি ইচ্ছা করেন অজিত আপনাকে পাঠিয়ে দিতে পারবে— তাতে আপনি সঙ্কোচ করবেন না ।
বিদ্যালয়ের নূতন সেশন আরম্ভ হয়েছে। তাই নিয়ে আমাকে বিশেষ ব্যস্ত থাকতে হয়েছে । আমাকেও ক্লাশ নিতে হচ্চে তাতে ক্লাসের সুবিধা হচ্চে কি না বলা কঠিন কিন্তু

	        এই পাতাটি অন্য কোনো ভাষায় উপলব্ধ নয়।

